REZIME RADA

Magistarski rad Barbarsko osvajanje bosanskohercegovačkih prostora u vrijeme kasne antike sastoji se od šest poglavlja. Rad ima 142 stranice, od čega se 127 stranica odnosi na osnovni tekst, a ostatak na popis izvorne građe i korištene literature. Pored Uvodnih napomena (u kojima su date osnovne naznake problematike, te osvrta na terminološke i hronološke odrednice), rad čine sljedeća poglavlja: Osvrt na izvore i literaturu, Zapadni Ilirik u prvoj polovini IV stoljeća, Dijeceza Ilirik na prijelazu iz IV u V stoljeće, Ostrogotska uprava na bosanskohercegovačkim prostorima, Stanje na bosanskohercegovačkim prostorima poslije propasti barbarske uprave, Dolazak slavenskih plemena. Završni dio rada čini Zaključak. 
Razlog za odabir ove teme bio je slaba istraženost i nedovoljna obrađenost događaja na ovim prostorima u vremenu od kraja IV do početka VII stoljeća. Cilj rada je da se kroz barbarsko osvajanje bosanskohercegovačkih prostora rasvijetli kasnoantička prošlost i identificiraju ključni događaji vezani za ovu problematiku. Naučni doprinos ovog magistarskog rada ogleda se u obradi problema barbarskih osvajanja sagledavši ga u širim prostornim i hronološkim okvirima. Ovakva problematika predstavlja novi pristup u razmatranju prisustva barbarskih naroda na bosanskohercegovačkim prostorima u periodu kasne antike, što je u historiografiji nedovoljno istražena i proučena tema. 

